MUSICA NA MITOLOXIA Y LES LLEENDES ASTURIANES

Alberto Alvarez Peia

Dellos instrumentos musicales asturianos apaecen nes nueses lleendes y en
dellos cuentos. La gaita y el tambor tén presentes en dellos cuentos d’encantos.

En Teixo (Taramundi), nun sito que chaman Os Cantos decian quhabia encantos
que tfan peines douro e salian a peinarse e que toucaban a gaita, que sonaba toucar ali.
[Contao por Arturo de Preto, 70 afios y natural de Teixo (Taramundi). Recoyio’l 24 de
febreru de 2001].

Na Fonte Castiellu, por San Xuan, tempranin, decfan qu'aparecia una banda musica.
Una muyer que taba casada con Fero decia que la viera. Tamién decien que na Fonte de
Collaes por San Xuan apareciense los encantos tocando gaita y tambor. [Contao por
Maruja Orviz, 77 afios y natural d’El Pradén (Bimenes). Recoyio'l 6 de setiembre de
1999].

Abondo interesante resulta la hestoria del gaiteru y el conde ganaderu que se
recueye nel conceyu de Grau.

Contaba Manolu Sanchu, que murfu, una historia del Conde de Sama ya'l Conde
de Prubaza. El de Sama tenfa una vacada mui buona ya un perru. Ya dicfa-y el conde de
Prubaza que por quéi nun marchaba de Sama, que tenia que ser mui probe ya que tenfa
meyor caida Llinares. Pero él nun querfa marchar deiqui ya dicfa-y: «Llinares tien buona
salida ya Sama tien buona entrada, lo que nun tien Prubaza ya tierra pa mantener una
gallina». El Conde de Sama taba casdu ya tenfa varias fias. Una vez foi pa Uviéu ya viou
un gaiteiru. Oyé tocar la gaita ya dixo pa si: «Coimds, si la mia muyer ya las mias fias
pudieran velu tocar...». Ya dixo-y al gaiteiru: «Oiga, venga tocar la gaita conmigo». Yal
gaiteiru nun queria, pero’l conde porfidba-y, asina quapostanon ya dixo-y que si diba
toucando tol tiempu hasta onde vivia ¢l que-y daba lo que quixera, quél tenfa una vacada
mui buona. Ya diz el gaiteiru que-y dea la vacada entera, el perru ya'l cencerru. Pero ¢l te-
nia que dir toucando ensin aparar, ;ch? Pod{a comer ya beber pero non aparar de toucar.
Apautdnonlo asina. Ya foi toucando ya lleganon a Trubia ya preguntaba’l gaiteiru si y4
llegaran, diz el conde que non, que ya lu avisara. Sigue toucando ya llegan a Perlavia, ya
diz el gaiteiru que si ya llegaran, ya'l conde, que ya lu avisard. El casu ya que nun aparaba
toucar ya diba ganar I'apueste. Suben la cuesta Llinares ya llegan a la Fonte La Santana,

ya diz el conde qu'apare si quier beber augua que ya tan llegando. El gaiteiru agachése
a beber ensin parar de toucar, ya diz: «Gracias a Dios que gané la vacada, el perry, la
lluoca y el cencerru del conde ganaderu». Pero’l conde por nun perder l'apueste garrd
un morrillu qu'habia elli y dio-y al gaiteiru na cabeza, aplast6-yla ya matéulu. Quedéu
cola vacada, eso creo que fuera de mui platrds. [Contao por Rosario Rodriguez Cuesta,
83 afios, natural de Palaciu (Sama, Grau). Recoyio’l 25 d’agostu de 2011].

Hai una historia asemeyada n’Euskadi, anque equi ye un tocador d’alboka,
natural de Zeanuri. Un dfa, nuna tabierna d’Urrunaga (Alava) dixo que yera
quien a dir montdu nun machu pela cai mas llarga de Paris ensin parar de tocar
l'alboka. L’apueste foi con un arrieru. Apostaron un machu roxu catin. Fueren a
Paris y al alborecer monté a caballu. Cuando y4 taba atapeciendo, siguia pela cai
mas llarga y tocando mentes pensaba:

Pela mafiana en Paris, en Paris pela nueche. iQué llargura la de les cais de Paris! Si
tuviere andao esta cai, miu fuere’l machu que detrds bien. jSudosu tocando l'alboka en
cai que tien siete llegties de llargu! Siles siete tuviere andao, volviere Arrati a casa, duefiu
del machu.

Pero larrieru, al ver que diba ganar I'apueste, tap6-y Ialboka cola mano y afogé-
lu (De Azcue, 1959). Otres hestories onde’] protagonista ye un gaiteru son aquelles
onde los llobos siguen al musicu de nueche y ésti, pa espantalos, ponse a tocar.

Decian que-y pasara a Cristu que yera gaiteiru de Las Paniciegas, ya que viniera d'una
romerfa de nueite ya punxénonse a siguilu los Llobos ya por muito que corria nun podia
despistalos ya foi saltar porriba unas muruecas ya al facelo apertd’] fuel le la gaita qu'inda
tina aire ya pegéu un berru. Los Llobos peganon un corcovu espantaos. Cristu diduse
cuenta ya diz él: «Ai, ;queréis gaita ch?». Ya foi hasta’l pueblu toucando ya espantan-
do los Llobos. [Contao por Ricardo Higinio, 64 afios, natural de Villatresmil (Tinéu).
Recoyio nel afiu 2000].

Notubre ye la fiesta’l Rosariu n’Urbiés y venfa un home de Llangréu a tocar la gaita.
Marché al escurecer, nel chigre convidérenlu toos. Al llegar a La Mozqueta saliéron-y
dos llobos un per cada llau y venga arrodialu y venga aullar; llamabense unos a otros y
llegaron a presentase mds llobos y diben pegaos a ¢l. Tantu mieu pasé y tanto se-y me-
tien ente les piernes que cay6 al suilu, pero la gaita, que’l fuelle tovia tenfa aire pegd un
ronquiu y los llobos espantdronse. Entds ¢l diose cuenta y fue tocando la gaita hasta La
Nueva y llegé asina a El Fresnu y salié la xente diciendo: «Oye, tu tas chifldu tocando
la gaita. ¢(Nun ves qué hora ye?» Pero si nun llega ser pola gaita cémenlu los llobos.
[Contao por Marfa Valentina Fernandez Alvarez, 87 afos, natural d’Urbiés (Mieres).
Recoyio’l 19 d’agostu de 2001].

Tamién cuntaban d’un gueiteiru que venfa de la romerfa de Sebran pa Santuyanu ya
siguiénonlu los Llobos ya él tom6u miedu ya apertéu la gaita. Quedaba aire no fuel.le ya
sonéu. Entds los Llobos espantdnonse ya él foi tol Camin toucando pasustalos. [Contao
por José Manuel Peldez Ferndndez, 57 afios, natural de Barzana’l Monesteriu (Tinéu).
Recoyio’l 10 de febreru de 2006].

Anque se cuenta como un socediu real tamos delantre d’un cuentu tradi-
cional que sesparde per abondos paises: Galicia, Portugal, Francia, Flandes,
Islandia, Suecia (nesti casu’l musicu toca la nickelharpa), Finlandia, Estonia,
Livonia, Lituania, Letonia, Alemafia, Hungrfa, Ucraina, Greciay La India (Le
QU;CHCC, 1994). Pero esta historia retroaliméntase, al ser abondo conocida,
munchos gaiteros diben tocando la gaita de nueche pa espantar los presun-
tos llobos. Ye mas, cuéntase que’l conociu gaiteru «Farifas» de Cangas del
Narcea pasé una nueche entera tocando al ver que se movien unes xiniestes
delantre d’¢l contando que yeren los llobos, al alborecer diose cuenta de que
yera un burru que taba moviendo les oreyes ente les xiniestes. Asina dicfase
que «Farinas toucéu una nueite pa un burru», contao esto por dellos vecinos
de Veigadorriu y Milio Lépez de 52 afios y recoyio en Cangas del Narcea’l 28
d’agostu de 2004.

En versiones mads modernes, el musicu toca la cordién o un violin. En dalgu-
nes lleendes ye requisitu tocar un instrumentu musical pa facese con un tesoru.

Ente Martul y Cimadevila habfa tia pena mui grande que tias qu'ir a toucar el violin
eilll encima dela. Entds a pena esa ddbase a volta e apareciase tia muyer con un paxu na
cabeza chen d'ouro. [Contao por Joaquin (cordioneru de Cimadevila), 73 afios, Samartin
d’Ozcos. Recoyiol 5 d’abril de 1996].

Na ilesia de Santa Cristina de L.lena, diciase qu’habia un tesoru y asina
apaez nun llibru de gacetes que fuera propieda de Pepe Eusebio de La Matiella
(Candamu).

San Lorenzo de Felgueras, a tres pasos de la puerta de Santa Cristina y al frente de
ella dos codos y hallards dos losas una encima de otra y en medio un instrumento musico
al par de un sepulcro de un rey moro. Cégele y técale con el rabil, y a la musica saldrdn
gigantes atemorizdndote, no temas, sigue tocando hasta que ya no aparezcan més figuras
y después hazles la senal de la cruz con la mano diciendo: «Dios lo guarde todo». Y las
figuras volverdnse a barras de oro. La tocards en un campo llano.

Nun hai dulda de que «el instrumento musico» ye una zanfona o gaita rabil.

En Santianes de Pravia yera mal agiieru oyer tocar un misteriosu tambor.

Taban un dfa na cama ya morriera unu y sonédba-yos tocar el tambor nel desvan enriba
d’ellos. Tuvo tocando tola nueche pol 4nima del difuntu. Dician que taba pidiendo una
misa. Esi tamboriteru nun yera una persona, yera un miedu, cosa l'otru mundu. [Contao
por Marifé Alonso Garcfa de Santianes de Pravia, oyélo a so giicla Claudia («Calax»)
Alvarez Morin de Los Cabos (Pravia) que morrié con 75 afios hacia 1951. Recoyio’l s
d’avientu de 1998].

En Pereda, Ancares, félase del Tambor da Morte, que suena cuando va mo-
rrer dalguién (Rubio Gago, 1987).

El cantu tamién apaez en dalgunos mitos asturianos, son abondes les hestories
de xanes que salen a cantar la nueche de San Xuan mentes se pefien con penies d'oru.

Dizse tamién que les culiebres canten de nueche, esto podemos velo en de-
llos romances onde se fala de «la fuente fria, donde la culebra canta la serpiente
respondia>.

La serena de la mar ye otru personaxe mitoldxicu que canta y asina apaez en

delles coples:

Yendo pola mar abaxo

oyi cantar la serena,

valgame Dios que bien canta
una cosa tan pequena.

En Galicia tamién se diz:

Si ti quixeras ouguir

os meus mellores cantares

non sabrias si era eu

ou a serea dos mares (Cabal, 1993).

Contaban cousas da serena, metd muyer, metd pescdu. Anantias d’embarcar la tripu-
lacién decian «Dios nos libre da tormenta ¢ douguir cantar a serena» porque’l capitn
del barco adormeciase al ouguir cantar e iba’l barco a pique. [Contao por Ratl Gonzélez,
68 afios, natural de Serandfas (Bual). Recoyio’l 25 dochobre de 1997].

Equi fainos alcordanza d’Ulises y les serenes na Odisea d’ Homero. Ramén
Sordo Sotres recueye nel conceyu de Llanes hestories asemeyaes de la serena 'y
n’El Pozén de Nueva afogéronse dos persones porque les atray6 col so cantu un
ser maléficu (;una serena?) que vivia elli (Sordo Sotres, 1991).

Esti cantar de la serena apaez n'abondos bestiarios medievales, asina nel
Bestiario de Cambridge del sieglu x11 dizsenos:

[...] Melodiosamente, interpretan cantos que resultan deliciosos; asi encantan los
oidos de los marinos y los atraen. Excitan el oido de estos pobres diablos merced a la
prodigiosa dulzura de su ritmo y hacen que se duerman |[...] se arrojan sobre ellos y los
despedazan [...] asi los seres humanos ignorantes ¢ incautos se ven enganados por las
hermosas voces [...] los rasgos de ostentacion o los placeres [...] (Malaxecheverria, 1986).

Y4 pa finar, atopamos nel conceyu de Cangas del Narcea una historia na que’l
diablu toca la gaita amedranando a la xente.

Del diablu contdbase muito. Diba la xente pal baile pAgliera o pa Sestorrasu ya di-
cfan que vian al diablu que se subia a las castafiales a toucar la gaita ya vianlu rise, ya di-
cfan: «Arreniego de ti diablu». Ya... hala... desaparecia. [Contao por Manuel Magadén
Rodriguez, 66 anos natural de L'Arna (Cangas del Narcea). Recoyio’] 20 de payares de
2009].

